
EMIGRACIONI SHQIPTAR NE SHBA (1900 -1939):
NJE ANALIZE HISTORIKE DHE DEMOGRAFIKE SIPAS
BURIMEVE AMERIKANE

Abstrakt:

Ky studim ofron njé analizé historike dhe demografike té imigracionit shqiptar
né Shtetet e Bashkuara té Amerikés gjaté periudhés 1900—-1939, duke u
mbéshtetur né burime té ndryshme historike, pérfshiré té dhéna nga Arkivi
Kombétar Amerikan, listat e pasagjeréve té publikuara né Ancestry.com,
FamilySearch.org dhe burime té tjera relevante. Studimi shqyrton motivet dhe
modelet e migrimit shqiptar, duke theksuar faktorét politiké dhe ekonomiké
qé ndihmuan né formimin e kétij procesi. Emigrimi i shqiptaréve u zhvillua
kryesisht si rezultat i destabilitetit politik nén sundimin osman si dhe dhunés
dhe represionit té ushtruar nga shtetet ballkanike gjaté Luftérave Ballkanike.
Nga ana tjetér, varféria ekstreme, taksat e larta dhe mungesa e mundésive
ekonomike né Shqipéri ishin gjithashtu faktoré ky¢ qé nxitén shqiptarét té
kérkonin mundési mé té mira jete né ShBA. Shumica e emigrantéve shqiptaré
hyné né ShBA pérmes stacioneve kryesore té emigracionit, sidomos Ellis
Island né Nju Jork, dhe mé pas u shpérndané né gendrat industriale si
Boston, Detroit dhe Cikago. Migrantét ishin kryesisht burra té rinj, punétore,
té cilét udhétonin vetém me qéllimin pér té punuar dhe pér t’'u kthyer né
atdhe. Megjithaté, ndryshimet né politikat e emigracionit té ShBA-sé,
pérfshiré vendosjen e kuotave kufizuese né vitet 1920, ndikuan ndjeshém né
Sfluksin e emigrantéve shqiptaré, duke ndryshuar strukturén dhe stabilitetin e
komunitetit shqiptar né ShBA. Ky studim gjithashtu ofron njé pasqyré sasiore
té prirjeve demografike dhe faktoréve qé ndikuan né lévizjen dhe integrimin e
shqiptaréve né ShBA né kété periudhé.

Fjalé kyce: Migrimi, Shqiptarét, Shtetet e Bashkuara t¢ Amerikés, Ellis
Island, Nju Jork, listat e pasagjeréve.

Sfidat né dokumentimin e emigrantéve shqiptaré né ShBA

Detyra e dokumentimit t€ emigrantéve shqiptaré né Shtetet e Bashkuara
ka gené prej kohésh e ndérlikuar nga klasifikimet jokonsistente dhe identitetet
kombétare dhe kulturore qé mbivendosen. Si¢ &shté véné né dukje nga
Frances Trix né€ veprén e saj “Albanians in Michigan”, shifrat zyrtare pér
emigrantét shqiptaré kané€ gené gjithmoné té kufizuara dhe t€ pasakta. Gjaté
valés s€ paré t€ emigracionit, shqiptarét shpesh nuk u listuan si njé¢ kombési
e veganté. N& vend té késaj, ata u kategorizuan si greké, turq ose thjesht
si shtetas t€ vendit nga i cili u larguan, zakonisht Perandoria Osmane ose
shtetet fqinje ballkanike si Greqia, Bullgaria dhe Rumania.! Kjo mungesé
diferencimi rrjedh nga statusi politik 1 Shqipéris€ né€ até kohé, e cila ende nuk
kishte arritur pavarésin€ dhe njohjen formale.

Regjistrimi Federal i vitit 1910 e ilustron qarté kété ¢éshtje. Pavarésisht
raporteve t€ pavarura nga udhéheqésit e komunitetit shqiptar g€ vlerésonin
mijéra shqiptaré vetém né Massachusetts, regjistrimi regjistroi vetém 625
shqiptaré né t& gjith€ shtetin. Kjo mospérputhje ishte pjesérisht pér shkak té
klasifikimit té shqiptaréve sipas kategorive mé t€ gjera, si “turq” ose “greké
né Evropé”, né€ vend qé t’i njihte ata si njé grup i veganté etnik ose kombétar.
Kéto sfida né identifikim u pérkeqésuan nga modelet migratore t&€ shumé
shqiptaréve, t€ cilét jetuan pér vite me radhé n€ vende t€ tjera t€ Ballkanit
pérpara se t€ niseshin pér né Shtetet e Bashkuara, duke e béré té véshtiré pér
autoritetet e emigracionit t€ gjurmonin me saktési origjinén e tyre.

Shqiptarét e paré€, té regjistruar etnikisht si té tillé né€ regjistrat zyrtaré
jané: Stephanos Apostolon (22 vjegar) dhe Anastasion Georgios (33 vjegar),
dy meshkuj nga Korca qé mbérritén né Nju Jork mé 22 shtator 1902, pérmes
anijes Zeeland.?

Njé tjetér sfidé e rénd€sishme né dokumentimin e emigrantéve shqiptaré
pérfshin Abéreshét, ose shqiptarét e Italisé. Ata filluan t€ vinin né Shtetet
e Bashkuara né fund t€ shekullit t€ 19-t€, si pjes€é e migrimit mé t& gjeré
ekonomik italian. Megjithat€, né t& dhénat e emigracionit né ShBA, Arbéreshét
né pérgjithési regjistroheshin si italiané dhe ishin vendosur né lagje italo-

"Frances Trix, Albanians in Michigan, (Michigan: Michigan State University Press, 2001), f. 10.
2Federal Writers’ Project. The Albanian Struggle in the Old World and New, (New York:
AMS Press, 1975), f. 5.

3 The National Archives in Washington, DC; Washington, DC, USA; Passenger and Crew
Lists of Vessels Arriving at New York, New York, 1897-1957; Microfilm Serial or NAID: 7715;
RG Title: Records of the Immigration and Naturalization Service, 1787-2004; RG: 85

amerikane. Trashégimia e tyre gjuhésore dhe kulturore shqipe u errésua
késhtu nga identiteti dominues italian q€ u atribuohej atyre nga autoritetet e
regjistrimit t€ popullsis€é dhe t€ imigracionit.

Pas njé hulumtimi té detajuar dhe térésor mund té€ konkludojmé se
arbéreshi me emrin Maria Distefano pérfagéson rastin e paré té regjistruar
té mbérritjes s€ njé arbéreshi né Shtetet e Bashkuara, né€ t€ cilin origjina dhe
trashégimia shqiptare dokumentohet qarté. Ai arriti né Nju Jork mé 7 shtator,
1885 né moshén 34 vjegare, nga Napoli pérmes anijes Gottardo.*

Pavarésisht klasifikimit t€ tyre né italiané, identiteti arbéresh vazhdoi
pérmes gjuhés dhe fesé. Ata flisnin arbérisht, njé dialekt 1 shqipes jugore,
dhe shumé ishin katoliké té ritit bizantin, megjithése shumica iu bashkuan
famullive té ritit latin né Shtetet e Bashkuara pér shkak t€ mungesés sé klerit
bizantin. T¢€ tjeré vinin nga fshatra g€ ishin tashmé t€ latinizuar.’ Ky shtresim
kompleks i identitetit, shqiptaré sipas prejardhjes, italiané sipas kombésisé dhe
amerikané sipas natyralizimit i ndérlikon mé tej pé€rpjekjet pér t€ gjurmuar me
saktési migrimin dhe zhvillimin e komunitetit té tyre né Shtetet e Bashkuara.

Si pérfundim, klasifikimi jokonsistent dhe identitetet shuméshtresore
si t& emigrantéve shqiptaré ashtu edhe t€ atyre arbéreshé paragesin sfida
té konsiderueshme pér dokumentimin. Duke pasur parasysh manggsité e
té dhénave zyrtare, pjesa mé e madhe e historisé s€ emigracionit shqiptar
éshté rikonstruktuar pérmes historisé orale dhe déshmive té anétaréve té
komunitetit. Kéto “té dhéna té gjalla” kané rezultuar thelbésore né kuptimin e
shkall€s dhe karakterit t€ migrimit shqiptar né Shtetet e Bashkuara. Prandaj,
studiuesit duhet t’i drejtohen dokumenteve t€ komunitetit, déshmive personale
dhe t€ dhénave kulturore pér té rikuperuar historin€ e pasur dhe té€ nuancuar té
migrimit shqiptar né Ameriké.

Fillet e emigracionit: motivimet, rrugét dhe vendosjet né ShBA

Né fillim t& shekullit t&€ njézeté, filloi njé valé migrimi shqiptar drejt
Shteteve t& Bashkuara, e nxitur nga njé pérzierje faktorésh si t€ déshpérimit
ekonomik, dhunés politike dhe shpresés pér mundési mé t€ mira jashté
vendit. K&to rryma shtegtuese u formésuan nga kushtet rajonale né Evropén

*The National Archives in Washington, DC; Washington, DC, USA; Passenger Lists of Ves-
sels Arriving at New York, New York, 1820-1897; Microfilm Serial or NAID: M237; RG
Title: Records of the U.S. Customs Service; RG: 36

>Francesco Cordasco, Dictionary of American Immigration History, (New Jersey, The Scare-
crow Press, Inc, 1990), f. 420-421.

Juglindore dhe ngjarje specifike historike, t€ tilla si Luftérat Ballkanike dhe
rénia e autoritetit osman, té cilat i lané shqiptarét, si té krishteré ashtu edhe
myslimané, duke luftuar pér mjete jetese dhe siguri.®

Dhuna politike luajti gjithashtu njé rol vendimtar. Luftérat Ballkanike
(1912-1913), pushtimi grek 1 Shqipéris€ jugore dhe rénia e sundimit osman
cuan né zhvendosje masive. Fushatat ushtarake greke u shénuan nga mizori dhe
djegie fshatrash, vecanérisht n€ Korg¢é dhe Gjirokastér, duke béré qé shqiptarét
myslimangé, t€ integruar mé paré€ né strukturén administrative osmane, t€ iknin
pasi humbén pozicionet dhe siguriné e tyre’ Kéto ngjarje kontribuuan né njé
valé té dyté té fort€ migrimi gjaté dhe pas luftérave, veganérisht midis viteve
1913 dhe 1916.® Ndérsa burimet shkencore ia atribuojné kété 1évizje rénies
s€ jetesés bujgésore nén sundimin osman, historité orale e thellojné kuptimin
ton€ duke 1 béré kéto presione t€ qarta: “Késhtu gé, para se té mbushja 15
vjeg, babai im mendonte se duhet té largohesha nga vendi.””, kujtoi Steven
Congress, 1 cili iku nga fshati Badilonjé mé 1913 pér t€ shmangur rekrutimin
né€ ushtriné osmane.

Shumica dérrmuese e migrantéve t€ hershém shqiptaré u térhoqén nga
rréfimet e pasuris€é dhe mundésive né Ameriké, shpesh té transmetuara nga
té kthyerit e méparshém t€ veshur me rroba peréndimore, alla franga, té cilét
flisnin pér pasurité e fituara pérmes punés modeste jashté vendit. Si¢ vuri
né dukje nj€ vézhgues bashkékohor, “Né Ameriké ka shumé para pér ata
qé do té udhétonin shumé kilometra mbi ujé pér té kérkuar fat”, njé refren
qé jehonte né té gjitha luginat shqiptare.' Ky perceptim i shtyu t& rinjté té
rrezikonin koston e larté€ t€ udhétimit, shpesh mbi 50 dollaré, ku shumé prej
tyre mbéshteteshin te huadhénésit e fshatit ose te nénagjentét e kompanive té
anijeve me avull, té cilét ndonjéheré i stérvitnin se si t&€ kalonin inspektimet
e Ellis Island."

®Federal Writers’ Project. The Albanian Struggle in the Old World and New, f. 11.

"Beqir Meta, Erjon Dervishi, Hasan Bello, Vatra dhe Shqiptarét né Ameriké (1912-1990),
(Prishtiné: Instituti i

Historisé Ali Hadri, 2022), f. 15.

8Trix, Albanians in Michigan, f. 8.

?Interview with Steven Congress, June 3rd, 1986. Box: KECK-183; Extraction: Ellis Island
Oral History Program; Record: Oral History Project, Ellis Island Immigration Museum. An-
cestry.com. New York City, Ellis Island Oral Histories, 1892-1976 [database on-line]. Provo,
UT, USA: Ancestry.com Operations, Inc., 2010.

0Federal Writers’ Project. The Albanian Struggle in the Old World and New, f. 11.

" Cordasco, Dictionary of American Immigration History, f. 421.

Modelet e migrimit ndogén rrugé t€ njohura miré, t€ pércaktuara nga
pionierét e méparshém. Shqiptarét ortodoksé udhétuan drejtpérdrejt nga
Shqipéria ose pérmes Greqis€ dhe Italis€ né€ qytete pran€ porteve si Nju Jorku
dhe Bostoni. Por, pér t€ pasur njé kuptim mé t€ thellé se sa t€ larmishme mund
té 1shin kéto rrugé, nj€ shqiptar nga Ulqini, i cili ka 1é€né vetém emrin “Mr. X”,
i intervistuar né dokumentet Paul Radin'* pérshkroi se ishte kontrabanduar
pértej kufirit Meksiké-SHhA dhe ishte punésuar né€ njé fermé né Salinas t&é
Kalifornisé.

Projekti 1 Historisé Orale té€ Ishullit Ellis, 1 nisur né vitin 1973 nga
Shérbimi 1 Parkut Kombétar, ofron rréfime t€ pasura dhe intime té udhétimit
té emigrantéve, duke kapur jo vetém véshtirésité fizike t€ kalimit transatlantik,
por edhe peshén emocionale t€ mbérritjes. Népérmjet kétyre kujtimeve
personale, ne fitojmé njé ndjesi t€ gjall€ t€ asaj q€ do té thoshte t& lije pas
té njohurén dhe t€ takoje Amerikén pér heré té paré€; qofté pérmes pérvojave
gjaté lundrimit me anije, mahnitjes nga shikimi 1 Statujés s€ Lirisé, frikés nga
inspektimi mjekésor, apo lehtésimit pas mbérritjes.

Perikli Laboviti, 1 cili mbérriti né€ moshén 5 vjegare, n€ vitin 1920 me
anijen Pannonia, kujton aromén né anije dhe sémundjen: “njerézit ishin té
sémuré dhe té vjellnin... era ishte e tmerrshme. "

Stephen Peters, i cili mbérriti né moshén 14 vjecare, mé& 1920 pérmes
anijes President Wilson nga fshati Treské i Qarkut té Korgés pérshkruan
“dridhjet” q€ pérjetoi gjaté ekzaminimit mjekésor né Ellis Island nga frika
se do ta kthenin mbrapsht pasi g€ kishte probleme me trakomé (s€émundje e
syrit) dhe ishte duke paré té tjerét e shénuar me njé “X” qé po largoheshin.'

2 Paul Radin Papers (1934-35), California Ethnic and Immigrant Oral History Project,
Mr.X, f. 113-117.

*Dokumentet e Paul Radin jané nj€ koleksion intervistash me anétaré t€ grupeve t&€ ndryshme
etnike né Kaliforni, kryesisht nga Zona e gjirit t&¢ San Franciscos, té kryera gjaté viteve té
Depresionit t&¢ Madh (1934-35) nga 200 punonjés t&¢ SERA-s nén mbikqyrjen e antropolo-
gut dhe folkloristit amerikan Paul Radin. Koleksioni i intervistave me grupin etnik shqiptar
p€rmban 8§ intervista.

B Interview with Pericles Labovites December 8®, 1994. Box: EI-584; Extraction: Ellis Is-
land Oral History Program; Record: Oral History Project, Ellis Island Immigration Muse-
um. Ancestry.com. New York City, Ellis Island Oral Histories, 1892-1976 [database on-line].
Provo, UT, USA: Ancestry.com Operations, Inc., 2010.

“Interview with Stephen Peters, June 3rd, 1986. Box: KECK-177; Extraction: Ellis Island
Oral History Program; Record: Oral History Project, Ellis Island Immigration Museum. An-
cestry.com. New York City, Ellis Island Oral Histories, 1892-1976 [database on-line]. Provo,
UT, USA: Ancestry.com Operations, Inc., 2010.

Norman C. Simo, 1 cili mbérriti n€ moshén 9 vjecare, né vitin 1938 nga
Pérmeti, pérshkruan kushtet e anijeve té klasés sé treté si “si #é flitet per
bageti”, t&€ mbushura me krevate marinari dhe kujton njé€ stuhi té tmerrshme:
“Njéheré patém njé stuhi. Ishte sikur, e dini, té gjithé duhej té géndronin
népér dyer. Uji binte mbi varké. Mendova me siguri gé kishim ikur. "

Christos C. Johns, i cili mbérriti né moshén 11 vjegare, n€ vitin 1933 me
anijen La Savoie kujtoi se ishte caktuar gabimisht né€ klasén D dhe rrémujén
rreth ushqimit n€ anije: “Na jepnin menu... né italisht. Gjyshja ime nuk dinte
té lexonte... nuk kishim idené se ¢faré po hanim.”'®

Njé tjetér emigrant, Steven Congress, i cili mbérriti né moshén 16 vjegare
nga fshati Badilonj€ 1 Gjirokastrés kujton mjedisin e gjallé shumégjuhésh
né bord: “ltalianét kéndonin italisht. Arabét, arabisht... grekét kishin
mandolinat e tyre dhe natyrisht kur ishte mot i keq, ajo lumturi zhdukej sepse
ata shqetésoheshin. "’

Ndérsa veté udhétimi ishte shpesh 1 mundimshém dhe 1 pasigurt, ishte
momenti 1 mbérritjes ai qé€ la gjurmén mé t& géndrueshme emocionale.
Shkuarja né tokén amerikane shénoi jo vetém fundin e njé udhétimi, por edhe
fillimin e njé jete té re, njé jete t€ mbushur me shpresé, friké dhe admirim.
Kalimi nga anija né breg, nga deti n€ ishullin Ellis, solli me vete njé vérshim
ndjenjash qé emigrantét nuk do t’i harronin kurré.

Efthimia Dishnica Steffon e cila mbérriti n€ Nju Jork n€ moshén 17
vjegare mé 1920 kujton momentin e hyrjes né Ishullin Ellis: “Mé kujtohet
Statuja e Lirisé. Kur e pashé até Liri, oh, tani jam né Ameriké. Po, e pashé
Liriné. Té gjithé bértisnin, Amerika!, Amerika!, Amerika!.”'®

5 Interview with Norman C Simo, August 9%, 1993. Box: EI-369; Extraction: Ellis Island
Oral History Program; Record: Oral History Project, Ellis Island Immigration Museum. An-
cestry.com. New York City, Ellis Island Oral Histories, 1892-1976 [database on-line]. Provo,
UT, USA: Ancestry.com Operations, Inc., 2010.

16 Interview with Christos C. Johns, December 9", 1994. Box: EI-581; Extraction: Ellis Island
Oral History Program; Record: Oral History Project, Ellis Island Immigration Museum. An-
cestry.com. New York City, Ellis Island Oral Histories, 1892-1976 [database on-line]. Provo,
UT, USA: Ancestry.com Operations, Inc., 2010.

7 Interview with Steven Congress, June 3rd, 1986, Ellis Island Oral History Project.
Box: KECK-183; Extraction: Ellis Island Oral History Program; Record: Oral History Proj-
ect, Ellis Island Immigration Museum.

18 Interview with Efthimia Dishnica Steffon, August 10", 1993. Box: EI-375; Extraction: Ellis
Island Oral History Program; Record: Oral History Project, Ellis Island Immigration Muse-
um. Ancestry.com. New York City, Ellis Island Oral Histories, 1892-1976 [database on-line].
Provo, UT, USA: Ancestry.com Operations, Inc., 2010.

James Drapos, 1 cili mbérriti né Nju Jork n€ moshén 10 vjecare, mé
1932 pérmes anijes Saturnia kujtoi se ishte “i mahnitur” nga madhésia e
Nju Jorkut: “Mé kujtohet, u shétitém me trena, dhe uné shikoja vazhdimisht
pérreth duke pyetur, ku jam uné, dhe ¢faré jané kéto gjéra dhe nuk kisha paré
kurré njé lokomotivé apo tren, e lére mé té shikoja ashensorin qé kalonte né
Nju Jork, ose né Times Square. Gjith¢ka ishte éndérr. "

Norman C. Simo e pérshkruan mbérritjen né Nju Jork si dhe mitin dhe
idealizmin g€ e rrethonte até: “E vetmja gjé qé mund té dégjonim ishte Statuja
e Lirisé. Tani po hyni né liri. Ky éshté vendi ku té gjithé jané té liré. Ky éshté
vendi ku ka mundési, ku ka ar. Mund té blije ar né rrugé. Nuk kishe nevojé
té punoje apo dicka té tillé. E téra ¢faré duhej té béje ishte thjesht té shkoje
pérreth. Doje digka pér té ngréné? Merr pak ar dhe shko té blije dicka (qesh
ai). Ishte e pabesueshme. Té gjitha kéto histori gé dégjove. Por kur e pe até,
até zonjé té bukur. Kur e pe até, até, até flaké. Oh, ishte e pabesueshme. Ishte
si njé lehtésim, e di. Sikur té té kapte drithérima. Ja ku po hyn né tokén e
mundésive. Dhe mé né fund, se mbaroi, e di. Ajo liri tani éshté shumé afér.
Dhe ja ku ishte statuja. Ishte drita qé té udhéhigte brenda, né port. Oh, ishte
e pabesueshme. Dhe té gjithé, Oh, statuja, statuja. Té gjithé, kjo ishte e gjitha
pér té cilén flisnin, e dini. Kishte njé nxitim té madh. Dhe mund té shihje disa
njeréz qé qanin. Dua té them, ishte, ishte e mrekullueshme, e dini. Lot gézimi.
Nuk ishin lot, ishin lot gézimi. Dhe ti po thua, Zoti im, e di, ja ku éshté. Kjo
éshté Amerika. Jemi kétu. Mé né fund ia dolém.

Vendbanimi mé 1 hershém ishte né Massachusetts, vecanérisht né Boston
dhe né qytetin industrial Worcester. Deri né vitin 1900, né Massachusetts
jetonin vetém 42 shqiptaré.?! Ndérsa komunitetet shqiptare zgjeroheshin, ashtu
u rrit edhe shtrirja e tyre gjeografike. Popullsi t€ konsiderueshme u zhvilluan
né Nju Jork, vecanérisht n€¢ Jamestown dhe Hudson, si dhe né Detroit,
Michigan dhe St. Louis, Missouri. Kéto qytete nuk u zgjodhén rastésisht, por
pasqyronin kérkesén pér puné industriale, vecanérisht né€ fabrikat e tekstilit,
metaleve dhe automobilave. Industria e lulézuar e automobilave e Detroitit

YInterview with James Drapos, August 13", 1993. Box: EI-380; Extraction: Ellis Island Oral
History Program; Record: Oral History Project, Ellis Island Immigration Museum. Ancestry.
com. New York City, Ellis Island Oral Histories, 1892-1976 [database on-line]. Provo, UT,
USA: Ancestry.com Operations, Inc., 2010.

2 Interview with Norman C Simo, August 9", 1993. Ellis Island Oral History Project.
Box: EI-369; Extraction: Ellis Island Oral History Program; Record: Oral History Project,
Ellis Island Immigration Museum.

2l Federal Writers’ Project. The Albanian Struggle in the Old World and New, (New York:
AMS Press, 1975), f. 6.

né vitet 1920 u ofroi shqiptaréve, shumé prej té ciléve mbérritén me arsim
té kufizuar dhe pa njohuri té anglishtes njé shans pér mbijetesé ekonomike
pérmes punés s€ réndé.>

Vendbanime t€ tjera t€ papérmendura mé larté pérfshinin: Manchester dhe
Concord né New Hampshire, Pawtucket, Rhode Island, Bridgeport, Hartford,
Connecticut, Pennsylvania, Chicago, etj.”*

Punésimi dhe planet pér riatdhesim dhe qéndrim

Me té€ mbérritur, shumica e emigrantéve shqiptaré, kryesisht burra té rinj
nga prejardhje fshatare rurale, u pérballén me mundési t€ ngushta punésimi
pér shkak t€ mungesés s€ pérvojés industriale dhe arsimit formal. Bujqésia
né Shtetet e Bashkuara ishte praktikisht e paarritshme pér ta, pasi kérkonte
investime kapitale dhe nénkuptonte vendosje afatgjaté. Né vend t€ késaj,
kéta emigrant€ u térhogén né tregjet e punés sé pakualifikuar, vecanérisht
né industrité¢ e bazuara né fabrika. Sektorét mé té€ spikatur qé punésonin
shqiptaré ishin fabrikat e tekstilit, fabrikat e képucéve dhe punimet metalike.
Qytete si Worcester térhogén njé numér t€ madh punétorésh pér shkak té
shuméllojshmérisé€ sé vendeve t€ punés né fabrika. N& Southbridge, American
Optical Company rekrutoi shqiptaré n€ numér t€ madh pér pozicione me paga
té uléta, ndérsa fabrikat e képucéve né Natick, Framingham, Peabody dhe
Brockton térhogén valé té vazhdueshme punétorésh.

Edhe né€ Michigan, evidencohet njé model i1 pérshtatjes ekonomike.
Shumé shqiptaré fillimisht punonin né fabrikat e automobilave t€ Detroitit,
por me kalimin e kohés, njé numér i konsiderueshém u zhvendos né
vetépunésim. Shqiptarét “preferonin puné ku mund té béheshin shefat e tyre”,
duke rezultuar né njé prani t€ dukshme né bizneset e vogla si restorantet,
kafeneté dhe berberhanet. Kjo preferencé pér profesione sipérmarrése ndikon
si déshiré pér pavarési, ashtu edhe njé pérshtatje pragmatike ndaj tregjeve
amerikane t€ punés.

Fillimisht, shumica dérrmuese e emigrantéve shqiptaré e shihnin migrimin
e tyre si t& pérkohshém. Plani pér pjesén mé t€ madhe ishte t€ merrnin hua para
pér udhétimin me anije, t€ gjenin pungé, té jetonin sa mé liré t€ ishte e mundur,
t€ grumbullonin para dhe pastaj t€ ktheheshin pérgjithmoné né Ballkan.?*
Ky “mentalitet 1 udhétarit” u pérforcua mé tej nga struktura demografike e

2 Meta et al., Vatra dhe Shqiptarét né Ameriké, f. 18.
B Federal Writers’ Project. The Albanian Struggle in the Old World and New, f. 8-9.
2Trix, Albanians in Michigan, f. 7.

migrimit t€ hershém, e cila ishte pothuajse térésisht mashkullore. Pér dekadén
e paré€, femrat mezi gjendeshin midis kétyre emigrantéve”, njé tregues i forté
se vendosja e pérhershme dhe jeta familjare né Shtetet e Bashkuara nuk ishin
pjesé e planit fillestar.?

Megjithaté, realitetet e jetés né Ameriké, rrethanat politike né ndryshim né
Shqipéri dhe infrastrukturat e reja t€ komunitetit shkaktuan njé transformim
gradual. Pas shpalljes sé€ pavarésisé s¢ Shqipérisé dhe pagéndrueshmérisé sé
pasluftés, disa mijéra banoré¢ t€ Massachusetts u kthyen né shtépi pér té marré
pjes€ né geveriné e saj, sidoqofté njé numér 1 konsiderueshém mbeti, duke
hedhur themelet e enklavave t&€ pérhershme. Me kalimin e kohé&s, ndérsa kéto
komunitete u rritén, u rrit edhe déshira pér t€ qéndruar, vecanérisht midis
atyre q€ kishin krijuar biznese, kishin zhvilluar rrjete shogérore ose ishin
martuar brenda popullsisé imigrante.>®

Pér mé tepér, shqiptaro-amerikanét e gjeneratés sé dyté dhe fémijét e
lindur né Ameriké e ndryshuan narrativen e migrimit. Ndérsa ata pérshtateshin,
perspektivat e kthimit né shtépi u zvogéluan. Stabilizimi ekonomik,
pérmirésimi 1 pagave dhe krijimi 1 institucioneve fetare dhe kulturore, t€ tilla
si Kisha Ortodokse Shqiptare, e ankoruan komunitetin né mjedisin e tij té ri.?’

Lidhur me temén e kthimit dhe té géndrimit, Dokumentet e Paul Radin
ofrojné njé s€ré perspektivash vecanérisht té vlefshme. T€ kryera né vitet
1934-1935 né€ Zonén e Gjirit t€ San Franciskos si pjes€ e njé iniciative mé té
gjeré etnografike té€ Kursit té Ri, kéto intervista kapin reflektimet personale té
emigrantéve shqiptaré qé navigonin né jetén né Ameriké gjaté njé periudhe
pasigurie ekonomike dhe tranzicioni kulturor. T€ identifikuar vetém nga
inicialet e tyre, t€ intervistuarit flasin hapur pér shpresat e tyre pér t’u kthyer
né Shqipéri, véshtirésité e tyre pér t’u pérshtatur dhe rrethanat né ndryshim qé
shpesh 1 shndérronin planet e pérkohshme né€ vendosje afatgjaté.

E.M., i lindur n€ Boston nga prindér shqiptaré€, tregon pér €ndrrén e babait
té tij, 1 cili planifikonte té€ kthehej né Shqipéri pér t€ punuar né bujqési, por
trazirat politike, konkretisht ngritja e Mbretit Zog, njé kundérshtar i fraksionit
té babait t€ tij, 1 penguan kéto qéllime: “Ishte e rrezikshme pér té té kthehej
né Shqipéri né até kohé, késhtu qé ai géndroi né Boston pér té pritur njé
ndryshim né geveri.”

% Cordasco, Dictionary of American Immigration History, f. 420.

26 Oscar Handling, 4 Pictorial History of Immigration, (New York: Crown Publishers, Inc,
1972), £. 250, 254.

*"Federal Writers’ Project. The Albanian Struggle in the Old World and New, f. 8-9.

EM. e trashégoi kété vizion dhe ende aspironte pér riatdhesimin:
“Déshira e tij [ishte] té kthehej né tokén e babait té tij dhe té prezantonte
metodat moderne shkencore té bujqésisé.”

Q.S., i cili erdhi nga Vlora né¢ moshén pesé vje¢ dhe u rrit né mjedise
greko-amerikane, pothuajse nuk fliste shqip dhe pranoi: “Ai di shumé pak
pér Shqipériné.” Megjithaté, pavarésisht késaj distance, ai po kursente para
me njé€ qéllim té qarté: “Ai planifikon té kthehet sé shpejti né Shqipéri dhe té
vendoset né fermén qé ka qené né familje pér breza me radhé. ™ Rasti i tij
ilustron se si edhe emigrantét e gjeneratés s€ dyté t& shképutur nga kultura
ruajtén motivime emocionale ose stérgjyshore pér t’u kthyer.

A K., njé lustraxhi né Philadelphia dhe mé voné né San Francisco, ishte
1 vendosur t€¢ mbante gjallé zakonet fisnore pérmes kthimit t&€ planifikuar:
“Pas pak vitesh ai do ta marré [vajzén e tij] pérséri né Shqipéri ku do ta
martojé, ndoshta me njé tregtar té pasur.” Djali 1 tij, né t&€ kundért, ishte
“amerikanizuar plotésisht *°, duke theksuar divergjencén ndérgjeneracionale
né€ identitet dhe lidhje.

A.C., njé¢ muzikant popullor/folklorik, 1 ¢monte kujtimet e tij pér
Shqipérin€ dhe déshironte shumé té€ jetonte né Dubrovnik: “Ai do té donte
té kthehej né Evropé dhe té jetonte né Dubrovnik.” Megjithaté, familja e tij
preferonte jetén né Ameriké: “Gruaja dhe vajza e tij preferojné Amerikén. !
Késhtu, jeta e tij mbeti e formuar nga konsensusi familjar, jo nga déshira
individuale.

Kéto rréfime té€ shtresuara nga ky studim tregojné se ¢€shtja e kthimit
rralléheré ishte e thjeshté. Ajo ishte e ndérthurur me frikésime politike,
pritshméri familjare, krenari kulturore, véshtirési ekonomike dhe diferenca
apo mospajtime mes brezash. Pavarésisht nése riatdhesimi ishte njé shpresé
e largét, njé detyrim kulturor apo njé iluzion qé po venitej, kéto intervista
ilustrojné se si géndrueshméria né Ameriké shpesh nuk vinte népérmjet
zgjedhjes, por népérmjet rrethanave dhe kompromiseve.

2 Paul Radin Papers (1934-35), California Ethnic and Immigrant Oral History Project,
EM,, f. 17-19.

2 Paul Radin Papers (1934-35), Q.S., f. 27-29.

30 Paul Radin Papers (1934-35), A K., f. 97-99.

! Paul Radin Papers (1934-35), A.C., f. 81-83.

Komunitetet shqiptare dhe jeta shogérore

Komunitete mé t€ médha shqiptare u ndértuan né vitet 1920 dhe 1930
kur familje t€ t€ra nga pjesa jugore e Shqipérisé emigruan.’* Kalimi nga njé
emigrim kryesisht i dominuar nga meshkujt né€ njé model familjar u shogérua
me pérpjekje pér integrim mé t€ miré brenda shoqérisé amerikane: Ndérsa
para vitit 1920, vetém 6% e emigrantéve kishin béré Betimin e Shtetésisé né
Ameriké, deri né vitin 1930, ata ishin 28%.*

Komunitetet e hershme t€ emigrantéve shqiptaré né Shtetet e Bashkuara u
formuan nga lidhje t€ forta komunale, tradita kulturore dhe njé tranzicion gradual
ngaenklavat e beqaréve né rrjete familjare. Fillimisht, migrimi ishte njé pérpjekje
mashkullore. Burrat shpesh jetonin sé bashku né akomodime té pérbashkéta,
duke mbéshtetur njéri-tjetrin pérmes rrjeteve t& miqésis€, referimeve pér puné
dhe ndihmés financiare. Kéto rregullime jetese té€ pérbashkéta, t€ njohura si
konaké*, ishin mé shumé sesa strehime té pérkohshme, ato funksiononin
si hapésira t€ vazhdimésis€ kulturore, ku orientoheshin té sapoardhurit,
zgjidheshin borxhet dhe ruheshin zakonet shqiptare. K&to komunitete beqarésh
u mbéshtetén n€ njé ndjen;jé t€ thellé solidariteti. Burra nga fshatra dhe rajone
té ndryshme e trajtonin njéri-tjetrin si t€ aférm, duke ruajtur kohezionin
pérmes gjuhés s€ pérbashkét, zakoneve dhe ndihmés sé ndérsjellé. Mikpritja
dhe pérgjegjésia kolektive ishin vlera gendrore. T¢ sapoardhurve u jepej njé
vend pér t€ pushuar, njiheshin me mundésit€ e punésimit dhe ndihmoheshin
me dérgesat e parave né shtépi. Me kalimin e kohés, kéto rrjete ndihmuan né
transformimin e njé popullsie kalimtare né nj€ diasporé€ té rrénjosur, megjithése
ende kohezive nga ana kulturore.

Prania e grave shénoi njé piké kthese né kéto komunitete. Ndonése
mungonin né vitet e para t€ migrimit, graté u sollén gradualisht sapo jeta u bé
mé e géndrueshme. Ky ndryshim ishte mé i zakonshém midis té krishteréve
ortodoksé, t€ cilét kishin tendencén t’1 sillnin familjet e tyre né Ameriké mé
herét se shqiptarét myslimané. Me mbérritjen e tyre, karakteri i komunitetit
duke u béré mé i pérhershém, dhe i pérqgendruar te familja.?

2 Nedelkoska, L. & Khaw, N., 2015. The Albanian Community in the United States: Statis-
tical Profiling of the Albanian-Americans, Growth Lab at Harvard’s Center for International
Development, f. 2.

3 Nadége Ragaru, Amilda Dymi. The Albanian-American Community in the United
States. Canadian Review of Studies in Nationalism, f. 5.

3 Meta et al., Vatra dhe Shqiptarét né Ameriké, f. 20.

3Trix, Albanians in Michigan, f. 7.



162 Mentor HASANI & Bleart THACI

Pér t€ kuptuar numrin dukshém t€ ulét té grave shqiptare né Shtetet e
Bashkuara gjaté késaj periudhe, njé gazeté e Nju Jorkut e vitit 1927 raporton
se né té gjithé vendin jetonin vetém 400 gra shqiptare né até kohé.*® Pér mé
tepér, thekson se jeta e grave shqiptare né Ameriké éshté “shumé larg asaj té
motrés s€ saj amerikane”, duke nénkuptuar dallime kulturore né rolet gjinore,
lirin€ sociale dhe jetén familjare. Komuniteti ruan zakone, qé jané mjaft té
ndryshme nga normat amerikane, me rregulla t€ rrepta né lidhje me martesén
dhe sjelljen shogérore:

“Jeta e gruas shqiptare, né Ameriké, si dhe né Shqipéri, éshté shumé larg
asaj té motrés sé saj amerikane. Kéto vajza martohen midis moshés 14 dhe
18 vje¢. Nése ajo arrin moshén 20 vjegare dhe éshté ende e pamartuar, ajo
quhet ‘plaké”’’

Gazeta hedh drit€¢ gjithashtu mbi zakonet tradicionale t€ martesés
shqiptare, duke zbuluar rregullat e ndérlikuara shoqérore qé pércaktonin se
kur dhe si mund t€ martohej dikush:

“Shumé zakone rrethojné periudhén e martesés né jetén e njé shqiptari.
Asnjé burré shqiptar me nder nuk do té martohet derisa té gjitha motrat e tij té
jené martuar shéndoshé e miré. Djali mé i madh né familje duhet té martohet
para ¢do tjetri nése véllezérit e tij mé té vegjél kané privilegjin té marrin
gra. Kjo sjell shumé véshtirési dhe pér ata qé kané hedhur shortin e tyre né
Ameriké, zakoni éshté mjaft i prishur. Po béhet gjithnjé e mé e zakonshme té
jesh né gjendje té bindésh véllain mé té madh té heqé doré nga e drejta e tij e
vjetér dhe t’'u lejosh mé té vegjélve té martohen. Dasmat jané caktuar pér té
hénén dhe festimet vazhdojné pér disa dité.

Projekti 1 Historisé Orale té Ishullit Ellis, 1 nisur né vitin 1973 nga
Shérbimi 1 Parkut Kombétar ofron njé pasqyré té vlefshme mbi zakonet
martesore dhe praktikat e ndérmjetésimit (mbleséris€) té trashéguara nga
emigrantét shqiptaré.

Népérmjet rréfimeve t€ drejtpérdrejta, béhet e qart€ se si traditat e
rrénjosura thellg, t€ tilla si martesat me mbleséri, pérfshirja e prindérve dhe
ritualet ceremoniale, vazhduan t€ formésonin marrédhéniet edhe pas migrimit.

Theresa Naum, e cila mbérriti né moshén 15 vjecare, n€ vitin 1920,
pérshkruan njé proces tradicional t€ mbleséris€, ku prindérit e saj luanin rolin
gendror. Edhe pse ajo personalisht nuk donte t€ martohej e re, ajo e pranoi

3¢ “Albanians, Oldest of Races in Southern Europe, Have Gained Distinction Here” Brook-
lyn Eagle, Sunday, May 29", 1927, (Brooklyn, New York), f. 15.

37Brooklyn Eagle, Sunday, May 29, 1927, (Brooklyn, New York), f. 15.

38 Brooklyn Eagle, Sunday, May 29", 1927, (Brooklyn, New York), f. 15.

vendimin e prindérve t€ saj nga respekti pér déshirén e tyre pér ta paré t&é
vendosur. Martesa u organizua me diké t€ lidhur me miqté e familjes, qé
reflekton se si rrjetet e komunitetit leht€suan martesat:

“Dhe nuk ishte keq pér mua. Nuk doja té martohesha kaq e re, por
prindérit donin qé uné ta kisha té lehté pér ta té mé shihnin duke u martuar,
dhe pastaj té mos kishin pse té shqetésoheshin pér asgjé, e dini. Babai dhe
néna ime shkuan té takonin kushérinjté, dhe atje, né vend qé té gjenin kéta dy
kushérinj, gjetén njé djalé tjetér nga Korga. Burrin tim atje né foto. Jo né cep,
por né mes, me mua.>

Norman C. Simo rréfen se si u organizua martesa e prindérve té tij, ndérsa
babai 1 tij ishte né ShBA dhe néna e tij ende né Shqipéri. Néna e tij vinte
nga njé familje e pasur dhe martesa e saj me njé djal€ té ri nga Amerika u
orkestrua népérmjet t&€ aférmve:

“Néna ime kishte disa motra dhe véllezér qé jetonin né Pérmet. Pastaj
zbuluan se njé djalé i vi nga Amerika donte té martohej. Dhe i rregulluan.
(qesh ai) Dhe késhtu u njohén. U takuan né kishé, u martuan dhe kaq ishte. %

Christos C. Johns tregon nj€ histori pér gjyshen e tij, njé vejushé qé
orkestroi martesén e babait t€ tij.

Pavarésisht analfabetizmit t€ saj, ajo komunikoi me t€ tjerét népérmjet
letrave pér té rregulluar martesén. Babai i tij pranoi t€ kthehej nga Amerika
brenda pesé vjetésh pér t’u martuar, duke mbajtur njé premtim qé€ 1 kishte
dhéné:

“Néna ime tha, ‘Mé béné té parakaloja né oborr..." té ecja para dhe
mbrapa. Dhe babai im géndroi né dritare dhe e shikoi... dhe kaq ishte. Ata u
martuan.”™!

Christina George, e cila mbérriti n€ moshén 16 vjecare, né€ vitin 1920,
kujton ceremonité dhe festimet e dasmave né Shqipéri dhe potencon dallimet
mes atyre né ShBA:

“Oh, dasma té médha, t¢ médha. Oh, kishte shumé gjéra té ndryshme nga
kétu. Dasmat atje zgjasin njé jave, nga e héna né té diel. Ata vazhdojné gjaté

¥ Interview with Theresa Gounaris Naum, September 17%, 1992. Box: EI-214; Extraction: El-
lis Island Oral History Program; Record: Oral History Project, Ellis Island Immigration
Museum. Ancestry.com. New York City, Ellis Island Oral Histories, 1892-1976 [database on-
line]. Provo, UT, USA: Ancestry.com Operations, Inc., 2010.

4 Interview with Norman C Simo, August 9", 1993. Ellis Island Oral History Project.
Box: EI-369; Extraction: Ellis Island Oral History Program; Record: Oral History Project,
Ellis Island Immigration Museum.

4l Interview with Christos C. Johns, December 9", 1994. Box: EI-581; Extraction: Ellis Island
Oral History Program; Record: Oral History Project, Ellis Island Immigration Museum.

gjithé kohés. Ata kércejné, kéndojné, flasin, japin dhurata. Dhe gatuanin. Té
)

gjitha llojet e gatimit. (qesh ajo)”.
Adaptimi kulturor dhe ruajtja e identitetit shqiptar

Shumé kombési dhe grupe etnike t& ndryshme qé emigruan né Ameriké
jané asimiluar shpejt. Ata kané humbur kryesisht ose kané hequr doré
qéllimisht nga shumé prej atyre shenjave specifike, té cilat do t’i bénin té
ndryshém nga fqinjét e tyre. Ky proces quhet asimilim ose “amerikanizim”
dhe ka karakterizuar pérvojén e emigrantéve né historiné amerikane.®
Pérvoja e emigrantéve shqiptaré paraqet njé rast t€ nuancuar. Si njé nga valét
e mévonshme t&é emigrantéve qé mbérritén, shqiptarét erdhén kryesisht né
kérkim t€ mundésive mé t€ mira ekonomike. Nga ana tjetér, krahasuar me
grupe si italianét (me model mé t€ gjeré€ t€ zinxhirit familjar dhe biznesit)
ose me emigracionet aziatike, shqiptarét spikasin si njé grup qé 1 pérdori
remitancat sidomos pér konsumin familjar dhe pér projekte lokale mé té
vogla, jo pér investime industriale t€ médha.

Duke u pérgendruar konkretisht né adaptimin kulturor, Dokumentet e
Paul Radin zbulojné ményrat e ndryshme dhe shpesh té géllimshme se si
emigrantét shqiptaré kérkuan t€ navigonin jetén né Shtetet e Bashkuara.
Ndérsa shumé prej tyre 1 pérmbaheshin traditave té€ tyre, ata béné gjithashtu
pérpjekje té konsiderueshme pér t’u pérshtatur me normat amerikane, duke
mésuar gjuhén, duke u angazhuar me idet€ politike, duke marré pjesé né arsim
dhe duke ndryshuar role brenda komuniteteve té tyre.

E.M., 1 lindur n€ Boston nga prindér shqiptaré, €shté njé shembull adekuat
i adaptimit kulturor t& form&suar nga ndérgjegjja e dyfishté. Ai pérqafoi
arsimin amerikan, duke ndjekur shkollat publike t& Bostonit dhe Universitetin
e Bostonit, ndérsa gjithashtu u angazhua thell€sisht né institucione shqiptare
si Shkolla Shqiptaro-Amerikane e Bujqésisé. Ai punoi né€ puné t€ ndryshme,
nga fotografia te puna né fermé, duke treguar fleksibilitet ekonomik. Ai
gjithashtu zhvilloi njé botékuptim té informuar politikisht, duke mbrojtur
pérfshirjen e ShBA-s€ né Shqipéri:

# Interview with Christina George, August 10™ 1993. Box: EI-373; Extraction: Ellis Island
Oral History Program; Record: Oral History Project, Ellis Island Immigration Museum. An-
cestry.com. New York City, Ellis Island Oral Histories, 1892-1976 [database on-line]. Provo,
UT, USA: Ancestry.com Operations, Inc., 2010.

#1an A. Nielsen, Immigration and the American Experience. Race and Ethnic Relations, (4th
edition, 1994), f. 30.

“Ai beson se SHBA-t¢ duhet ta marrin Shqipériné nén protektoratin e
tyre té veganté dhe té krijojné njé republiké atje.”*

N.K., njé¢ mysliman nga Shlosi 1 Shqipéris€, fillimisht e gjeti jetén
moderne amerikane té véshtiré. Por me kalimin e kohés, vecanérisht pasi u
zhvendos né Boston, ai filloi t€ pérshtatej n€ ményré aktive:

“Atje [né Boston] ai takoi disa nga udhé&heqésit e shqiptaréve dhe atje
mésoi t€ lexonte dhe t€ shkruante gjuhén e tij amtare, si dhe anglishten.”*

A.P., uorientua né njé gamé t€ gjeré punésh, punétor ferme, punétor celiku,
shités ushqimesh, duke u pérshtatur me mjedise t€ ndryshme pune amerikane.
Megjithése 1 rrénjosur kulturalsht né zakonet shqiptare né vendlindje, ai
tregoi nj& asimilim t€ konsiderueshém né jetén e tij publike. “Atij i pélgen
arsimi amerikan, por i konsideron sjelljet té neveritshme.” Ndérsa fémijét e
tij flisnin shqip dhe italisht, ata ishin “amerikané té rinj tipiké”’, duke treguar
njé pérshtatje té€ suksesshme brezash.*

A.C., nj€ kéngétar opere 1 shndérruar né muzikant folklorik, e pérshtati
karrierén e tij evropiane duke e pérkthyer né mjediset kulturore amerikane.
Pas migrimit, ai performoi muziké folklorike ballkanike pér audiencén
amerikane: “Ai dha disa koncerte té muzikés folklorike ballkanike pérmes
Késhillit té Festivalit Folklorik né Nju Jork.” Edhe pse mé voné u térhoq
pér shkak t& sémundjes, ai e ruajti traditén kulturore duke vazhduar tubimet
muzikore né shtépi me miqté shqiptaré dhe greké.¥’

Kéto raste ilustrojné se emigrantét shqiptaré nuk ishin marrés pasivé té
amerikanizimit. Pérkundrazi, ata e formésuan né€ ményré¢ aktive pérshtatjen e
tyre - duke mésuar anglisht, duke u béré té shkolluar, duke formuar opinione
politike dhe duke e pérkthyer trashégiminé kulturore né mjedise té reja.

Raportet e gazetave amerikane nga fillimi i shekullit t€ 20-t& pasqyrojné
gjithashtu pérpjekjet e vetédijshme té emigrantéve shqiptaré pér t€ ruajtur
identitetin e tyre kulturor mes presioneve té asimilimit. Kéto gazeta nxjerrin
né pah se si komunitetet shqiptare né€ t&€ gjithé vendin organizuan shoqata
kulturore, botuan gazeta etnike, festuan festat kombétare dhe ruajtén traditat
fetare dhe gjuhésore.

Pérpjekje té tilla nuk ishin vetém njé mjet pér t& qéndruar té lidhur
me trashégiminé e tyre, por edhe njé ményré pér t€ nxitur solidaritetin dhe
dukshmériné brenda mozaikut mé t€ gjeré amerikan. Shembujt e méposhtém

“ Paul Radin Papers (1934-35), EM., f. 17-19.

* Paul Radin Papers (1934-35), N.X,, f. 125-127.
% Paul Radin Papers (1934-35), A.P., f. 65-67.

7 Paul Radin Papers (1934-35), A.C., f. 81-83.

nga mbulimi 1 shtypit bashkékohor ilustrojné se si ky angazhim pér ruajtjen e
kulturés u manifestua né jetén publike:

“Ashtu si té gjitha grupet racore, edhe shqiptarét né Ameriké kané
organizatat e tyre gjysmépolitike. Té dyja jané ‘Bijté e Shqipnisé’ dhe
‘Vatra’, té dyja me seli né Boston dhe me 60 degé né té gjithé vendin. Kristo
Kirka éshté president i ‘Bijve té Shqipnisé’ dhe Aquila Tasi éshté president
i ‘Vatrés’. Cuditérisht, gjuha shqipe mori formé té shkruar né Shtetet e
Bashkuara brenda dekadés sé fundit. Eshté pérfagésimi mé i vjetér mbijetues
i té ashtuquajturit grup gjuhésh trako-ilire qé formoi té folurén primitive té
gadishullit Ballkanik.

Komunitetet shqiptare né té gjithé Shtetet e Bashkuara mblidheshin
rregullisht pér té€ festuar festat kombétare, duke i1 pérdorur kéto raste
pér t€ shprehur krenari pér trashégiminé e tyre dhe pér t€ forcuar lidhjet
kulturore. Dita e Pavarésis€, né veganti, shérbeu si njé simbol i fuqishém
1 unitetit, me festime qé kombinonin frymén patriotike, tubimet shoqérore
dhe performancén kulturore. Njé shembull i till¢ éshté kapur né artikullin e
méposhtém té gazetés s€ vitit 1937:

Populli shqgiptar do té festojé té dielén

WHITING, 24 néntor. - Popullsia shqiptare e Whiting do té festojé
25-vjetorin e pavarésisé sé Shqipérisé me njé banket né Domin Sllovak té
dielén né mbrémje.

Sponsorizuar nga Whiting Lodge Nr. 87 e Federatés Pan-Shqiptare té
Amerikés, programi i sé dielés do té pérfshijé gjithashtu argétim dhe vallézim.
Banketi éshté planifikuar pér né orén 6 pasdite.

Kryebashkiaku James T. McNamara dhe zyrtaré té tjeré té qytetit jané
ftuar.

Harry H. Menkulasi, sekretar i Whiting Lodge Nr. 87, i Federatés Pan-
Shqiptare té Amerikés, éshté kryetar i pérgjithshém pérgjegjés pér pérgatitjet
pér té dielén.”

#Brooklyn Eagle, Sunday, May 29, 1927, (Brooklyn, New York), f. 15.
® Albanian Folk to Celebrate Sunday, The Times, (Hammond, Indiana) Wednesday, Novem-
ber 24th, 1937, f. 14.

Pérfundime

Emigracioni shqiptar nuk mund t€ shihet vet€m si nj€ 1évizje fizike drejt
njé vendi té ri, por si njé proces shuméplanésh qé ndikoi si tek individét,
ashtu edhe tek shoqgéria shqiptare né térési. Déshmité orale t€ emigrantéve,
vecanérisht ato t€ dy brezave t€ paré, jané t€ paz€vendésueshme, pasi ato
sjellin zérat dhe kujtimet e pérditshme t€ njerézve qé€ pérjetuan largimin,
udhétimin dhe pérballjen me realitetin e ri né Ameriké. Pérmes tyre kuptojmé
mé qarté jo vet€ém véshtirésité ekonomike e shogérore t€ emigrimit, por edhe
emocionet e shpres€s dhe ankthit, si dhe lidhjet e forta q€ ata ruajtén me
atdheun.

Nga piképamja ekonomike, remitancat e emigrantéve shérbyen si burim
jetik pér familjet e mbetura né Shqipéri, duke mbéshtetur konsumimin
ditor dhe investime t&€ vogla q€ lehtésonin jetesén. N& planin e identitetit
dhe kulturés, emigrantét shqiptaré u pérpogén t€ ruanin gjuhén, traditat
dhe lidhjet me komunitetin, edhe pse procesi i asimilimit n€ Ameriké ishte
1 pashmangshém. D&shmité tregojné se brezat e paré dhe té dyté arritén té
gjenin nj€ ekuilibér mes integrimit né shoqériné amerikane dhe ruajtjes sé
disa elementéve t€ trashégimisé s€ tyre kulturore.

Né aspektin politik, komunitetet shqiptare n€¢ mérgaté luajtén njé rol té
réndésishém, duke u angazhuar n€ shoqata dhe organizata (Vatra, Bijté e
Shqipes) g€ mbéshtetén ¢éshtjen kombétare dhe pavarésiné e Shqipéris€. Ky
dimension politik déshmon se emigracioni nuk ishte vet€ém njé rrugé drejt
pérfitimeve individuale, por edhe njé mjet pér t€ ndikuar né fatet e vendit amé.

Pra, emigracioni shqiptar u b€ njé uré mes Shqipérisé dhe botés sé re:
ekonomikisht, pérmes dérgesave; kulturalisht, pérmes ruajtjes sé traditave;
politikisht, pérmes angazhimit kombétar; dhe identitarisht, pérmes pérpjekjes
pér t€ balancuar integrimin me ruajtjen e rrénjéve. Déshmité orale i japin
kétij procesi njé dimension njerézor t€ jashtézakonshém, duke i1 kthyer
statistikat dhe faktet né histori t€ gjalla, t€ cilat na lejojné t€ eksplorojmé mé
né detaje ndikimin e emigracionit shqiptar si né jetét individuale, ashtu edhe
né€ zhvillimet e Shqipérisé s¢ shekullit XX.

